Улсын Их Хурлын 2008 оны хаврын ээлжит чуулганы 04 дүгээр сарын 17-ны өдөр /Пүрэв гариг/-ийн нэгдсэн хуралдаан 10 цаг 35 минутад УИХ-ын чуулганы хуралдааны танхимд эхлэв.


Улсын Их Хурлын дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 75 гишүүнээс 49  гишүүн ирж, 65.3 хувийн ирцтэй байв. Үүнд:


Чөлөөтэй: Т.Бадамжунай, Су.Батболд, Г.Батхүү, Н.Баяртсайхан, С.Баярцогт, Д.Дэмбэрэл, Ц.Жаргал, Г.Занданшатар, А.Мурат, Ч.Раднаа, М.Сономпил, Д.Тэрбишдагва, М.Энхболд, Д.Идэвхтэн


Өвчтэй: Г.Адъяа, Ж.Батхуяг, Т.Ганди, Л.Гансүх, Ц.Дамиран С.Отгонбаяр, У.Хүрэлсүх, М.Энхсайхан


Тасалсан: Р.Бадамдамдин, Б.Жаргалсайхан, Б.Эрдэнэбат, Ц.Батаа


Хэлэлцэх асуудлын дараалалтай холбогдуулан УИХ-ын гишүүн З.Энхболд, С.Ламбаа нарын асуусан асуултад УИХ-ын дарга Д.Лүндээжанцан, УИХ-ын гишүүн Л.Пүрэвдорж, Д.Дондог нар хариулт өгөв.


Нэг.Ашигт малтмалын тухай хуульд нэмэлт, өөрчлөлт оруулах тухай хууль /хэлэлцэх эсэх/


Улсын Их Хурлын гишүүн Э.Бат-Үүл уг хуулийн төслийг хаалттай хуралдаанаар хэлэлцье гэсэн горимын санал хэлж, УИХ-ын гишүүн Т.Очирхүү, С.Ламбаа нар уг горимын саналыг дэмжиж, санал хураалт явуулахаар шийдвэрлэв.


Д.Лүндээжанцан:-Ашигт малтмалын тухай хуульд нэмэлт, өөрчлөлт оруулах тухай хуулийн төслийг хаалттай хуралдаанаар хэлэлцүүлье гэсэн горимын саналыг дэмжье.


Зөвшөөрсөн

33


Татгалзсан

7


Бүгд 


40


82.5 хувиар санал дэмжигдэж, уг хуулийн төслийг хаалттай хуралдаанаар хэлэлцэхээр тогтов.


10.43-10.45 цагт УИХ-ын гишүүн Б.Бат-Эрдэнэ, Д.Арвин нарын урилгаар Хэнтий аймгийн Баян-Адарга сумын төлөөлөгчид Улсын Их Хурлын чуулганы нэгдсэн хуралдааны үйл ажиллагаатай танилцав.


Хуралдаан 11.00 цагт хаалттай хуралдав.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА



Н.ЛУВСАНЖАВ
Товч тэмдэглэл хөтөлсөн:


ХУРАЛДААНЫ НАРИЙН


БИЧГИЙН ДАРГА





Ц.НАРАНТУЯА

УИХ-ЫН 2008 ОНЫ ХАВРЫН ЭЭЛЖИТ ЧУУЛГАНЫ

4 ДҮГЭЭР САРЫН 17-НЫ  ӨДРИЙН ХУРАЛДААНЫ  

ДЭЛГЭРЭНГҮЙ ТЭМДЭГЛЭЛ
Д.Лүндээжанцан:-38 гишүүн ирж, ирц 50.6 хувьтай байна. УИХ-ын хаврын чуулганы 2008 оны 4-р сарын 17-ны өдрийн нэгдсэн хуралдаан нээснийг мэдэгдье. Өнөөдрийн чуулганы нэгдсэн хуралдааны хэлэлцэх асуудлыг танилцуулъя. 

 
1.Ашигт малтмалын тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

 
2.Мэргэжлийн боловсрол, сургалтын тухай хуулийн төсөл /шинэчилсэн найруулга/ /хэлэлцэх эсэх/

 
3.Сургуулийн өмнөх боловсролын тухай, Бага, дунд боловсролын тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

 
4.Нийгмийн даатгалын багц хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/

 
5.Монгол Улсын баатар, хөдөлмөрийн баатар, ардын болон гавьяат цолтон ахмад настанд төрөөс олгох нэмэгдлийн тухай хуулийн төсөл, Ахмад настны нийгмийн хамгааллын тухай хуульд өөрчлөлт оруулах тухай хуулийн төсөл, Төрөөс олгох нэмэгдлийн хэмжээг тогтоох тухай Улсын Их Хурлын тогтоолын төсөл /хэлэлцэх эсэх/

 
6.Эрүүгийн хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төсөл /анхны хэлэлцүүлэг/ 

 
7.Төсвийн байгууллагын удирдлага, санхүүжилтийн тухай хуульд нэмэлт оруулах тухай хуулийн төсөл /хэлэлцэх эсэх/

 
8.Засгийн газрын үнэт цаас гаргахыг зөвшөөрөх тухай Улсын Их Хурлын тогтоолын төсөл /хэлэлцэх эсэх/

 9.Тогтоолын хавсралтад нэмэлт оруулах тухай Улсын Их Хурлын тогтоолын төсөл /Ойн хэрэг эрхлэх газар байгуулах тухай/ /хэлэлцэх эсэх/

 
10.Онцгой албан татварын тухай хуульд өөрчлөлт оруулах тухай хуулийн төсөл /хэлэлцэх эсэх/

 
11.Прокурорын байгууллагын бүтэц, зохион байгуулалт, цалингийн санг тогтоох тухай тогтоолд өөрчлөлт оруулах тухай УИХ-ын тогтоолын төсөл /хэлэлцэх эсэх/

 
12.Захиргааны хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

 
13.МУ-ын Засгийн газар, Итали Улсын Засгийн газар хооронд байгуулсан “Эх нялхсын эрдэм шинжилгээний төвийн үйл ажиллагааг сайжруулах төсөл”-ийн зээлийн хэлэлцээрийг соёрхон батлах тухай хуулийн төсөл /хэлэлцэх эсэх/

14.МУ-ын Засгийн газар, ХБНГУ-ын Засгийн газар хооронд байгуулсан “Дарханы дулааны цахилгаан станцын турбиныг шинэчлэх” төслийн зээлийн хэлэлцээрийг соёрхон батлах тухай хуулийн төсөл /хэлэлцэх эсэх/
 
15.Монгол Улс, Бүгд Найрамдах Солонгос Улсын хооронд байгуулсан “Ялтан шилжүүлэх тухай гэрээ”-г соёрхон батлах тухай  хуулийн төсөл /хэлэлцэх эсэх/

 
16.Стратегийн нөөцийн бараа, материалын нэр, төрөл тогтоох тухай Улсын Их Хурлын тогтоолын төсөл /хэлэлцэх эсэх/

 
17.Төрийн тусгай хамгаалалтын тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

 
18.Хот байгуулалтын тухай хуулийн шинэчилсэн найруулгын төсөл /хэлэлцэх эсэх/

19.Жагсаалт батлах тухай Улсын Их Хурлын тогтоолын төсөл / Өөрийн хөрөнгөөр гүйцэтгэн, дараа төлөгдөх нөхцөлтэйгээр барих авто зам, эрчим хүчний барилга  байгууламжийн жагсаалт/ /хэлэлцэх эсэх/
 
20.Улсын Их Хурлын гишүүний төсөвт зардлыг төлөвлөх, тооцох, зарцуулах, тайлагнах тухай журам болон зарим зардлын хэмжээг шинэчлэн тогтоох тухай Улсын Их Хурлын тогтоолын төсөл /хэлэлцэх эсэх/
 
Ингээд эхнийхээ хэлэлцэх асуудалд оръё. Асуулт байна уу гэж асуудаггүй юм, энэ дээр танилцуулдаг. Хүмүүс тодорхой горимын санал гаргавал тэрнийг нь сонсдог. За З.Энхболд гишүүн.

З.Энхболд:-Энэ чуулган эхэлснээс хойш би хоёр хуулийг яриад ерөөсөө Байнгын хороо руу ч орж ирэхгүй юм, ийшээ ч орж ирэхгүй юм. Төрийн албаны тухай хуулийн эхний хэлэлцүүлэг, Ипотекийн хуулийн сүүлчийн хэлэлцүүлэг хоёр. Ёс зүйн дүрэм гурав. Ингээд даргын зөвлөл дээр эд нарыг ярьдаг юмуу, эсвэл ярьдаггүй юмуу, ач холбогдолгүй гэж үздэг юмуу, яагаад орж ирэхгүй байгаа юм, 2 долоо хонолоо шүү дээ.

Д.Лүндээжанцан:-Энэ дэс дараагаар явж байгаа. 

З.Энхболд:-Чухал биш асуудал гэж үзээд байгаа юмуу?

Д.Лүндээжанцан:-Энийг ингэж мушгиж болохгүй, даргын зөвлөл дээр ярьсан. Төрийн албаны хуулийн нэмэлт, өөрчлөлтийг 3 дахь долоо хоногт оруулахаар ерөнхий төлөвлөгөө гарсан. Тэр нь ирэх 7 хоног гэсэн үг. Ипотекийн хуулийн асуудлаар бүлэг зөвлөл дээрээ дахиж нэг яриад тэгээд бас нэг шийдвэр гаргах шаардлагатай, эргэж нэг хараад.

З.Энхболд:-Манай зөвлөл дээр ярих хэрэггүй, бүрэн хэмжээгээр болсон гэж үзэж байгаа шүү дээ.

Д.Лүндээжанцан:-Гансүх дарга надад энэ асуудлаар бичиг өгнө гэж ярьсан, байр сууриа илэрхийлсэн. Ёс зүйн дүрэм бэлтгэгдэж байна, Цанжид гишүүнтэй яриад энийг 4 дэх долоо хоногийн бизнес төлөвлөгөөнд орно гээд байж байгаа.

З.Энхболд:-6 дахь жилдээ явж байгаа шүү дээ.

Д.Лүндээжанцан:-Тэрэнд санаа зоволтгүй. Ингээд хэлэлцэх эсэх дээр цаг аваад байж болмооргүй байна шүү.

С.Ламбаа:-7-р асуудалтай холбогдуулж асуулт асуух гэсэн юм. Төсвийн байгууллагын удирдлага, санхүүжилтийн тухай хуульд нэмэлт оруулах тухай хуулийн төсөл гээд хэлэлцэх эсэх гэж орж ирж л дээ. УИХ-ын даргын захирамжаар батлагдсан. Хаврын чуулганаар хэлэлцэх асуудлын төлөвлөгөөнд Төсвийн байгууллагын удирдлага, санхүүжилтийн тухай хуульд нэмэлт, өөрчлөлт оруулах тухай хуулийн төсөл, Нэгдсэн төсвийн тухай хууль, одоо УИХ-ын гишүүдийн өргөн барьсан Төсвийн тухай хууль хамт байгаа. Би бодохдоо санаачлагчийн хувьд манай олон гишүүд санаачилсан ийм хууль байгаа. Дондог даргын удирдаж байгаа түр хорооны гишүүд боловсруулсан. Гэтэл тэр хууль нь орж ирэхгүй, энэ Удирдлага санхүүжилтийн тухай хууль нь орж ирээд байдаг нь ямар учиртай юм бэ?

Бид нарын өргөн барьсан хууль бол Төсвийн тухай хуулийг баталсан тохиолдолд Төсвийн удирдлага, санхүүжилтийн хууль чинь хүчингүй болно гэж өргөн баригдсан хууль шүү дээ. Энэ хуулийг хэлэлцэж нэмэлт, өөрчлөлт оруулчихаад, дараа нь Төсвийн хуулиа хэлэлцээд удирдлага, санхүүжилтийн хуулиа хүчингүй болгох юмуу, хамт хэлэлцэх ёстой шүү дээ, энэ хоёрыг чинь. Нэг нь Засгийн газраас өргөн баригдсан, нэг нь УИХ-ын гишүүд манай түр хорооны гишүүдийн боловсруулсан хууль шүү дээ. Энийг мөн олон ярьж байна даа, таньд. Ингээд салаад ороод ирэх юм.

Д.Лүндээжанцан:-Энийг даргын дэргэдэх зөвлөл дээр ч яригдсан. Ер нь орон нутгийн төсөв захирагчдын асуудлаар энэ төсвийн хуулийг өөрчлөх шаардлагатай байгаа тухай Дондог дарга байнга ярьж байгаа, Ламбаа гишүүн хоёр. Энэ анхаарлын төвд байгаа, бусад асуудлын хүрээнд. Гэхдээ энэ цаг хугацааны хүчин зүйл юу болох нь вэ. 

Пүрэвдорж дарга хариу өгмөөр байна. Төсвийн байгууллагын удирдлага, санхүүжилтийн хуулиар Их Хурал байр сууриа илэрхийлж нэг тийш нь хариу өгөх шаардлагатай учраас энийг эрт хэлэлцэж өгөөч гэдэг хүсэлтийг Засгийн газраас удаа дараа тавьж байгаа. Өөрөөр хэлбэл, төсвийн тодотгол хийх үү, хийхгүй юу гэдэг асуудал яригдаад байгаа учраас энэнд хариу өгөх үүднээс энэ асуудлаар ямар ч байсан Их Хурал байр сууриа илэрхийлэх ёстой байгаа юм. Ингээд Пүрэвдорж даргыг нэг сонсоё.

Л.Пүрэвдорж:-Ламбаа даргын хэлээд байгаа хоёр хуулийн асуудлыг миний мэдэж байгаагаар бол Төсвийн байнгын хороон дээр хэлэлцээд тэгээд энэ хоёр хууль санаачилсан гишүүд, Засгийн газар хоёр хоорондоо ярьж алиныг нь яаж хэлэлцэх юм бэ гэдэг ерөнхий шийдлээ гаргахаар бүр өнгөрсөн онд тийм шийдвэр гарсан. Тэгээд тэр ажлын хэсэг томилогдсон санагдаж байна. Томилогдоогүй ч байж магадгүй. Тэр хэсэг бол ажиллаагүй, нэхээд суугаад байдаг мөртлөө, хоёр юм оруулж ирчихээд тэрнийгээ яах юм гэдгээ ярилцаж, Байнгын хорооны шийдвэрийн дагуу ажиллахгүй байгаа гэдгийг би хэлмээр байна. Тэгээд ч одоо наад хоёр том хуулийг чинь хэлэлцэх хугацаа УИХ-д өнөөдөр байхгүй нь хэнд ч ойлгомжтой байгаа болов уу гэж бодож байна.

Тийм учраас ажил саатуулахгүйн тулд өнөөдрийн мөрдөж байгаа хуулинд нь зарим зохицуулалтыг хийх нь зүйтэй болов уу гэж ийм л ойлголттой байгаа. 

Д.Лүндээжанцан:-Ламбаа гишүүн, ингээд ярилцлага болгомооргүй байна.

С.Ламбаа:-Пүрэвдорж даргын хэлж байгааг би ойлгохгүй байна л даа, нөгөө УИХ-ын чуулганаар хэлэлцэх асуудлыг нь шийдсэн тохиолдолд ажлын хэсэг байгуулагддаг. Тэгээд нөгөө хэлэлцэх эсэх нь шийдэгдээгүй жил гаруй явж байгаа учраас ажлын хэсэг яаж ажиллах юм бэ? ажиллах боломжгүй шүү дээ. Хэлэлцэх ч юмуу, үгүй ч юмуу, тэрнийг нь шийдээгүйгээс болоод өнөөдөр энэ хоёр хууль чинь ингэд яваад байгаа шүү дээ. Тэгээд би гайхаад байх юм. Нэг нь орж ирээд, нөгөөх нь орж ирэхгүй байгаад л гайхаад байна шүү дээ.

Д.Лүндээжанцан:-За энэ яриаг завсарлая. Даргын дэргэдэх зөвлөл дээр маргааш яриарай. Дондог даргаа та бол олон удаа ярьж байгаа. Түр хорооны дарга Дондог гишүүн.

Д.Дондог:-Олон удаа ярих нь яах вэ, энийг шийдмээр байна шүү дээ. Энэ 7 хоногийн даргын дэргэдэх зөвлөл дээр ирэх долоо хоногт хэлэлцэх эсэхийг нь шийднэ гэж оруулмаар байна. Яагаад гэвэл энэ чинь ажиллахгүй байгаа гэж юм байхгүй, саяны хэлдгээр ажлын хэсэг байгуулагдах болоогүй. Байгуулагдаагүй. Тэгээд хэлэлцэх боломжгүй гэж байна. Энийг чинь юу нь боломжгүй байгаа юм. Хугацаа байж л байна шүү дээ. Зориуд хамгийн сүүлд тавиад, зориуд хэлэлцэхгүй арагшлуулаад байгаа болохоос биш энэ чинь хэлэлцэх бололцоотой хууль. Тэгэхээр ирэх 7 хоногийн төлөвлөгөөнд тавиад энийг хэлэлцмээр байна. Тэгээд энийг түр хойшлуулмаар байна. Энэ саналыг хойшлуулмаар байна. Энэ хуулийг хойшлуулчихмаар байна.

Д.Лүндээжанцан:-Энийг тухайн үед нь очиж байгаад ярья. Ингээд хэлэлцэх асуудалдаа ороод явъя. 

Эхнийхээ асуудалд оръё. 

Э.Бат-Үүл:-Горимын санал байна. Одоо хэлэлцэх гэж байгаа Ашигт малтмалын хуульд нэмэлт, өөрчлөлт оруулах тухай хуулийг УИХ-ын нэгдсэн хуралдаанаар хэлэлцэхдээ хаалттай хэлэлцэх нь зүйтэй гэсэн горимын санал оруулж байна. Яагаад ийм горимын санал оруулж байгаа юм бэ гэхээр нэгдүгээрт, энэ бол үндэсний эрх ашиг, үндэсний аюулгүй байдал, цаашдаа Монгол Улсын тусгаар тогтнол бүрэн эрхт байдалтай холбоотой асуудал юм. Энэ бид нарын олон жил ярьж ирсэн, чухамдаа монголчуудын хар хайрцагны бодлогыг одоо бид нар тодорхойлох гээд байгаа юм. Нөгөө хар хайрцаг гэж яриад байдаг бидний. Тийм учраас яг төрийн бодлого тодорхойлдог Их Хурал хаалттай, маш илэн далангүй ярилцах ёстой. Бид ёстой улс төржилгүйгээр ярих ёстой.

Тийм учраас нэгдүгээрт хаалттай хэлэлцэх үндэслэлийг нэгдүгээрт энэ нь байгаа гэж хэлж байна.

Хоёрдугаарт, 90 оноос хойш Монгол улс төрийн дээд хэмжээний 300 удаагийн айлчлал хийсэн. Экологид халгүй, өндөр технологийн хөрөнгө оруулалтыг орохыг уриалж, төрийн тэргүүний хэмжээнд хийсэн 300 удаагийн төрийн дээд хэмжээний айлчлалын бодлого байсан юм, жанжин шугам байсан юм. Энэ асуудал хөндөгдөөд байгаа юм. Энэ гадаад харилцаатай холбоотой асуудал. Зүгээр нэг хөрөнгө оруулалтын асуудал бишээ. Энэ Монгол улсын нэр төртэй холбоотой асуудал. Энийг Их Хурал их нухацтай хэлэлцэж, ярих шаардлагатай гэж үзээд байгаа юм.

Д.Лүндээжанцан:-Хэлэлцэх эсэхээ бол ярьчихаад…

Э.Бат-Үүл:-Гуравдугаарт, Монголын улс төрийн амьдралын цаашдын хувь заяа ямар байх вэ гэдгээс энэ маш их шалтгаална. Одоо энэ дээр стратегийн ордын өмч төрийн мэдэлд очих юм бол энэ цаашдаа Монголыг улс төрийн хямралд хүргэх тийм ноцтой асуудал. Тийм учраас энэ нөхцөл байдлуудыг үндэслээд энийг хаалттай хэлэлцэх ёстой гэдэг горимын санал оруулж байна. Илэн далангүй ярилцах ёстой Их Хурал. Улс төржилгүй ярих ёстой. Яг ард түмнийхээ эрх ашгийг бодох ёстой. Тууштай үргэлжлүүлж ирсэн гадаад бодлогынхоо эрх ашгийг бодох ёстой. Монгол улсын нэр төрийг бодох ёстой. Тийм учраас маш илэн далангүй ярилцах асуудал учраас хаалттай хуралдан горимын санал дэвшүүлээд байна.

Д.Лүндээжанцан:-Ажлын хэсэг Очирхүү гишүүн, Нямжавын Батбаяр гишүүн үг хэлэх үү?

Т.Очирхүү:-Яг хуулин дээр бол нэг их нуугаад байх юм байхгүй. Гэхдээ энэ хуулийг баримтлаад Оюутолгойн гэрээ, Тавантолгойн гэрээгээр хэлэлцээрийн ширээний ард талд маш том хөрөнгө оруулагчидтай сууна. Тэр нөхцөл байдлыг Их Хурлын гишүүд нэгэндээ жаахан ямар нөхцөл байдлууд үүсээд байгаа болон үүсэх болов уу гэсэн санааг хэлэхэд нэг их олны чихэнд хүргэмээргүй юмнууд бас байдаг юм. Гишүүд тийм информац шаардаад унавал, тийм мэдээлэл шаардаад унавал тэр асуудлуудыг гишүүд нэгэндээ ил тод ярихад бас хаалттай, хэрэгтэй байж мэдэх л юм. Яг хуулин дээр бол нуугаад байх юм байхгүй. Энэ хуулийг бариад Оюутолгойн гэрээнд одоо ингээд маргааш нөгөөдөрөөс суулаа гэхэд нарийн юмнууд бий л дээ. Хөрөнгө оруулагчдын чихэнд хүргэх болоогүй. Өөрөөр хэлбэл, эсрэг хөрөнгө оруулагчийн чихэнд хүргэх болоогүй юмнууд бий. Тэрнийг ярина гэвэл хаалттай хуралдах хэрэгтэй.

С.Ламбаа:-Даргаа наадах чинь тэртээ тэргүй Очирхүү гишүүний хэлж байгаа зөв шүү дээ, тэр асуудал яригдана. Өчигдөр яав дээ Дэлхийн хөгжлийн зам гээд асуудал төрийн улсууд орчихсон, баахан улсууд дотор нь хуралдаж байгаад гадна талд нь жагссан. Орилоод байна лээ шүү дээ, ийм байдлаар асуудал шийдэгдэхгүй шүү дээ. Тийм учраас одоо энэ парламент л энийг хагалж, хамгийн зөв, Монголын ард түмний эрх ашигт нийцсэн, гадныхаа эрх ашигт ч нийцсэн ийм бодлогыг бид тодорхойлоод  ачаагаа үүрээд гарах ёстой шүү дээ. Тийм учраас нэлээн сайн ярилцаад шийдчих ёстой юм. Энэ утгаар Очирхүү гишүүний ярьж байгаа асуудлууд босч ирнэ. Босч ирж байж асуудал зөв юм руугаа явна. Тэгэхгүй зүгээр энэ хуулийн хэдэн заалт яриад баталчих юм бол энэ цаанаа асар их зөрчилтэй юмнууд гараад явчихаж магадгүй гэж эмээж байгаа шүү дээ. Тийм учраас аль аль талдаа ойлголцоод нэлээн дэлгэрэнгүй яриад асуудлаа шийдчихье гэж ингэж бодож байгаа юм.

Тийм учраас Бат-Үүл, Очирхүү гишүүн хоёрын саналыг хүлээж авбал яасан юм бэ? 

Д.Лүндээжанцан:-За тэгвэл горимын санал хураая. Хуралдааныг хаалттай явуулъя гэсэн горимоор дэгийн хуульд хаалттай хуралдааны дэг гэж байгаа. Хуралдаан явуулах хэлбэр. Их Хурлын тухай хуулийн 29.1-д заасан асуудлыг нууцын горимоор хаалттай хуралдаанаар хэлэлцэнэ гэж байгаа юм. Мөн 29.2-т хуралдаанд оролцсон гишүүдийн олонхийн саналаар асуудлыг хаалттай хуралдаанаар хэлэлцэж болно гэсэн заалт байна. Их Хурлын хуулийн 29 гэдэг нь бол чуулганы хуралдааны нийтлэг журам байгаа. Санал хураая. Санал хураалтанд бэлтгээрэй гишүүд ээ. Хуралдааныг хаалттай горимоор явуулъя гэсэн горимын саналаар санал хураалт явуулж байна.

Санал хураалтанд 40 гишүүн оролцож, зөвшөөрсөн 33, татгалзсан 7, 82.5 хувийн саналаар хаалттай хэлэлцье гэсэн горим дэмжигдэж байна.

Тамгын газар, дэг сахиулагчид хаалттай хуралдах нөхцлийг бүрдүүлье. УИХ-ын гишүүн Б.Бат-Эрдэнэ, Арвин нарын урилгаар Хэнтий аймгийн Баян-Адарга сумын төлөөлөгчид манай хуралдааны үйл ажиллагаанд оролцож байна. Та бүхэнд ажлын амжилт, сайн сайхан бүхнийг хүсэн ерөөе.

Ингээд хаалттай хуралдах нөхцлийг хангая. Хаалттай хуралдааны дэгд хаалттай хуралдаанд Ерөнхийлөгч, Ерөнхий сайд, тухайн асуудал хариуцсан Засгийн газрын гишүүн болон холбогдох төрийн бусад байгууллагын дарга, Их Хурлын Тамгын газрын дарга, нууцын асуудал хариуцсан ажилтан, тухайн асуудлыг боловсруулахад оролцсон ажлын хэсгийн бүрэлдэхүүнийг оролцуулж болно гэж заасан байна.

Ерөнхий сайд гадаадад ажилтай явж байна, хоёр нь эзгүй байгаа, хариуцсан сайд нараас нь байна л даа. Улаан сайд, Энхболд сайд. 

Хариуцсан байгууллагын төрийн албан байгууллага дарга гэдгээрээ дэд сайд нь орчихно.  ​Ерөнхийлөгчийг урьж болно. Ерөнхийлөгч тааллаараа оролцоно, урьж болно. 

Мэдээллийн систем, дэлгэцээ хаасан уу? намайг гаргаад байгаа юу? телевизээр. Дотоод сүлжээгээ хаагаадах. Тэрнийг хариу өгөөрэй надад, нууцын эрхлэгч. 

Хаалттай хуралдахад баримталдаг журмуудаараа. Бичлэгээ яг ёсоороо хийнэ шүү дээ, архив, бүх юманд. 

/Хаалттай хуралдав/

Соронзон хальснаас хянаж буулгасан:

